
ДАСЛЕДЧАЯ ДЗЕЙНАСЦЬ ЯК СРОДАК 
ІНТЭЛЕКТУАЛЬНАГА РАЗВЩЦЯ ШКОЛЬНІКАЎ

У артикуле разглядаецца роля даследчай дзейнасціў фарміраванні особы школъ- 
ніка; фармулююцца заданы, якія вырашаюцца падчас вучэбных даследаванняў; звяр- 
таеццаувага на значымасць настаўнікаўарганізацыігэтай дзейнасці; адзначаюцца 
агулънавучэбныя ўменні і навыкі, што фарміруюцца ў  школьнікаў у  працэсе даслед
чай дзейнасці; пералічваюцца формы і этапы арганізацыі даследчай дзейнасці.

Ключавыя словы: даследчая дзейнасцъ, вучэбна-даследчая дзейнасцъ, формы ар- 
ганізацыі даследчай дзейнасці, этапы арганізацыі даследчай дзейнасці.

Сучасны правде навучання скіраваны на арганізацыю і стымуляванне 
вучэбнай дзейнасці школьнікаў па авалоданні ведамі, уменнямі

і навыкамі, развіцці іх пазнавальных і творчых здольнасцей. Ён 
прадугаеджвае стварэнне гнуткай сістэмы спецыяльнай падрыхтоўкі 
вучняу, галоўным вынікам якой павінен стадь не аб’ём фактычных 
ведаў, а здольнасць вучня іх самастойна здабываць і прымяняць як ін
струмент для далейшага пазнання свету. Даследчая дзейнасць як спосаб 
актывізацыі пазнавальнай дзейнасці школьнікаў абсалютна адпавядае 
такому падыходу да навучання.

Пад даследчай дзейнасцю вучняў разумеецца такая форма 
арганізацыі вучэбнай работы, якая звязана з рашэннем даследчых задач 
па розных вучэбных прадметах, здабываннем, як правіла, суб’ектыўна 
новых ведаў, вядомых у той ці іншай галіне навукі. Яна сутнасна 
адрозніваецца ад навукова-даследчай дзейнасці як віду пазнавальнай 
дзейнасці вучоных, скіраванай на пошук аб’ектыўна новых і значымых 
для грамадства ведаў.

Даследчая дзейнасць школьнікаў з’яўляецца відам вучэбнай 
дзейнасці, таму важная роля ў ёй адводзіцца настаўніку, які, акрамя 
ролі педагога, выконвае ролю навуковага кіраўніка. Яна не ўзнікае сама 
па сабе, абавязковымі ўмовамі яе існавання ў сучаснай адукацыйнай 
прасторы школы з’яўляюцца, на наш погляд, наступныя фактары:

• гатоўнасць настаўніка займацца гэтым відам дзейнасці;
• зацікаўленасць вучня гэтай дзейнасцю.
Неабходнай умовай для эфектыўнай і выніковай даследчай 

дзейнасці ў школе з’яўляецца не толькі сістэмная работа з вучнямі, але 
і прафесййная падрыхтоўка настаўніка да гэтага віду працы. Асноўная 
задача педагога -  стварыць асяродак для матывацыі вучняў да занятку 
даследчай дзейнасцю. Для таш каб цікава і карысна арганізаваць такую 
работу са школьнікамі, настаўнік павінен быць передусім дасведчаным 
навукоўцам у галіне выкладаемай дысцыпліны, чытаць спецыяльную 
навуковую і метадычную літаратуру, быць творчай асобай, якая здольная 
пастаянна падтрымліваць цікавасць да свайш прадмета. 3 мэтай 
павышэння кампетэнтнасці педагогаў праводзяцца заняткі на курсах 
павышэння кваліфікацыі, арганізуюцца канферэнцыі, ладзяцца майстар- 
класы і круглыя сталы. Гэтыя формы работы дазваляюць настаўнікам 
адшукаць адказы на важныя пытанні практычнага характару: якую 
абраць тэму? як арганізаваць работу з вучнямі? як аформіць тэкст 
работы? як правільна зрабіць прэзентацыю вынікаў? як падрыхта- 
вацца да конкурсу даследчых работ? і інш. Мэтанакіраваная праца 
з настаўнікамі дазваляе не толькі палепшыць узровень іх прафесійнага 
майстэрства, але і павысіць іх матываванасць і зняць адчуванне 
няўпэўненасці ў сабе. Як паказвае асабістая праца на курсах павыпіэння 
кваліфікацыі ў Магілёўскім дзяржаўным абласным інстытуце развіцця

адукацыі, апошняе з'яўляецца не менш важным складнікам паспяховай 
і вьшіковай работы настаўніка. 3 некаторымі метадычнымі аспектамі 
падрыхтоўкі настаўнікаў да арганізацыі даследчай дзейнасці па вучэб- 
ным прадмеце «Беларуская мова» можна пазнаёміцца ў артикулах [1-3].

Даследчая дзейнасцъ на уроках або ў пазаўрочны час дазваляе 
настаўніку адкрыць не толькі здольнасці вучня да таго ці іншага 
вучэбнага прадмета, але і садзейнічае самарэалізацыі асобы школьніка.

Заняткі даследчай дзейнасцю ўзбагачаюць сацыяльны вопыт вучня 
праз вырашэнне наступных задач:

• стварэнне станоўчай матывацыі да навучання і пазнання свету;
• паглыбленне ведаў, набытых у працэсе навучання;
• рэалізацыя інтэлектуальнага і творчага патэнцыялу;
• фарміраванне навуковага светапогляду і знаёмства з метадамі наву- 

ковага даследавання;
• развіццё пазнавальнай актыўнасці і самастойнасці;
• развіццё навыкаў аналітычнага мыслення;
• развіццё індивідуальних якасцей асобы (умення выступаць з пра- 

мовай, весці дыскусію, трымацца перад аўдыторыяй і пад.);
• авалоданне інфармацыйнымі тэхналогіямі;
• выхаванне адказнасці за вынікі работы;
• выяўленне інтэлектуальна адораных вучняў;
• стварэнне адукацыйнага асяродку для развіцця асобы школьніка;
• прафесійнае самавызначэнне вучняў.
У працэсе даследчай дзейнасці фарміруюцца насіупныя агульна- 

вучэбныя ўменні і навыкі [4, с. 23]:
1) рэфлексійныя (уменне асэнсаваць задачу);
2) пошукавыя, або даследчыцкія (уменне самастойна генерыраваць 

ідэі, г. зн. знаходзіць спосаб дзейнічаць, выкарыстоўваючы веды 
з розных галін; самастойна знаходзіць недастатковую інфармацыю; 
уменне ўстанаўліваць прычынна-выніковыя сувязі);

3) менеджарскія (уменне праектаваць працэс; планаваць дзейнасць, 
час, рэсурсы; прымаць рашэнні і прагназаваць іх наступствы; навыкі 
самааналізу);

4) камунікатыўныя (уменне ініцыяваць узаемадзеянне з дарослым -  
уступаць у дыялог; задаваць пытанні; уменне весці дыскусію і абараняць 
свой цункт гледжання, знаходзіць кампраміс і г. д.);

5) прэзентацыйныя (навыкі маналагічнага маўлення; уменне тры- 
маць сябе падчас выступления і адказваць на незапланаваныя питанні; 
уменне выкарыстоўваць нагаяднасць; артыстычныя ўменні).

Формы арганізацыі даследчай дзейнасці ў сучаснай школе дас- 
таткова разнастайныя: ад выкарыстання элементаў даследавання

на ўроках да асобных канферэнцый і конкурсаў. Вучэбныя дасле- 
даванні могуць выконвацца ў межах аднаго вучэбнага прадмета 
(монапрадметныя), а моіуць ажыццяўляцца з прымяненнем ведаў 
з розных галін (міжпрадметныя). Па колькасці ўдзельнікаў адрозніва- 
юць індывідуальныя і групавыя даследаванні.

Незалежна ад формы даследчая дзейнасць прадугледжвае наступ- 
ныя этапы:

• выбар тэмы;
• пастаноўка праблемы;
• знаёмства з літаратурай па тэме даследавання;
• падбор метадаў даследавання;
• збор фактьічнага матэрыялу;
• аналіз фактычнага матэрыялу;
• абагульненні і высновы аб праведзенай рабоце;
• прэзентацыя вынікаў даследавання.
Адзначым важнасць апошняга этапу працьг над даследаваннем, 

без якога яно ўяўляецца незакончаным. Публічнае выступление па ма- 
тэрыялах даследавання, абарона атрыманых вынікаў забяспечваюць 
рэфлексійнае асэнсаванне праведзенай працы, дапамагаюдь выявідь не- 
дахопы і далейшыя рацыянальныя дзеянні па іх ліквідацыі, а магчыма, 
і знайсці новую тэму для даследавання.

Вучэбна-даследчая дзейнасць, безумоўна, уплывае на інтэлек- 
туальнае развіццё асобы школьніка. Праз авалоданне спецыяльнымі 
ўменнямі і навыкамі запускаюцца механізмы самаразвіцця і сама- 
адукацыі, раскрываюцца творчыя здольнасці. Вучні, якія займаюцца 
даследчай дзейнасцю, адрозніваюцца ад астатніх болыпай арганізава- 
насцю і мэтанакіраванасцю, цікаўнасцю да навакольнага свету, здоль- 
насцю пераадольваць цяжкасці. Набыты вучэбны вопыт маладыя лю- 
дзі пераносяць на свае паводзіны ў паўсядзённым жыцці: развіваецца 
аналітычнае мысленне, фарміруецца адэкватная самаацэнка, паляпша- 
юцца камунікатыўныя навыкі, павышаеццаўзровень самастойнасці і ад- 
казнасці за свае ўчынкі, удасканальваецца агульная культура паводзін.

Такім чынам, даследчая дзейнасць у школе з’яўляецца моцным 
сродкам інтэлектуал ьнага развіцця, стварае глебу для паспяховай 
сацыялізацыі асобы, далейшай эфектыўнай і прадуктыўнай дзей
насці маладых людзей у вышэйшых навучальных установах і пра- 
фесійнай дзейнасці ў розных сферах грамадскага жыцця. Прымянен- 
не даследчых тэхналогій навучання ў сучаснай школе адлюстроўвае 
свядомую запатрабаванасць грамадства ў гіадрыхтоўцы людзей, 
якія не проста маюць вялікі аб’ём ведаў, але і моїуць прымяняць іх 
на практыцы.

